
Efni: Samþætting þjónustu í þágu farsældar barna- staða mála.   

Ríkið hefur frá innleiðingu laga um samþættingu þjónustu í þágu farsældar barna nr. 86/2021 veitt 

framlög til sveitarfélaga á ársgrundvelli. Í frumvarpi til fjárlaga 2027 er gert ráð fyrir að sérstakt 

viðbótarframlag ríkisins til Jöfnunarsjóðs sveitarfélaga vegna farsældarlaganna falli niður. Það felur í sér 

um 1,1 milljarð króna í niðurskurði á beinum framlögum til sveitarfélaga sem ætluð voru til innleiðingar 

á lögum um samþættingu þjónustu í þágu farsældar barna. Ástæðan sem gefin er upp í 

fjárlagafrumvarpinu er sú að fimm ára tímabundnu tímabili vegna innleiðingar laganna sé að ljúka. 

Velferð, samtök stjórnenda í velferðarþjónustu og Grunnur, félag fræðslustjóra hafa lýst yfir þungum 

áhyggjum af stöðunni og ljóst að erfitt verður að halda úti lögbundinni þjónustu án sérstaks fjármagns 

frá ríkinu. Í svari mennta- og barnamálaráðherra kemur fram að fjármagnið muni fara til málaflokksins 

eftir öðrum leiðum. Þá hefur ráðuneytið auglýst eftir umsóknum um sértæka styrki til sveitarfélaga 

vegna verkefna sem miða að því að efla farsæld barna og berjast gegn ofbeldi.  

Hafnarfjarðarbær fær á árinu 2026 rúmar 92. millj. kr. framlög frá Jöfnunarsjóði til að mæta kostnaði 

vegna laga nr. 86/2021. Skiptingin er með þeim hætti að 60% framlagsins fer til mennta- og 

lýðheilsusviðs vegna tengiliða og 40% á fjölskyldu- og barnamálasvið vegna málstjóra. Á fjölskyldu- og 

barnamálasviði stendur fjármagnið undir 3,0 stöðugildum og hefur aukning stöðugilda á fjölskyldu- og 

barnamálasviði í þágu barna verið samþykkt með hliðsjón af fjármagni frá ríkinu.  

Fyrir Alþingi liggur tillaga til þingsályktunar um nýja stefnu og framkvæmdaáætlun um farsæld barna 

til ársins 2030.  

 

Virðingarfyllst,  

Guðlaug Ósk Gísladóttir,  

Sviðsstjóri fjölskyldu- og barnamálasviðs 

 

Fylgiskjöl: 

1. Skýrsla Ríkisendurskoðunar, júní 2026. Lög um samþættingu þjónustu í þágu farsældar barna. 

Innleiðing og framkvæmd.  


